

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

          1. Իրավական ակտի ընդունման անհրաժեշտությունը 
           Սույն որոշման նախագծի ընդունումը պայմանավորված է 2020 թվականի հոկտեմբերի 16-ի ԱՊՀ մասնակից պետությունների երիտասարդության հարցերի խորհրդի նիստի արձանագրության /կցվում է/ 10-րդ կետի 4-րդ ենթակետի կատարմամբ: ԱՊՀ մասնակից պետությունների երիտասարդության հարցերի խորհրդի նիստը և «100 գաղափար ԱՊՀ համար» միջազգային /եզրափակիչ/ փուլը պատշաճ մակարդակով կազմակերպելու  հանգամանքով: Միջոցառումների նպատակն է՝ «100 գաղափար ԱՊՀ համար» միջազգային եզրափակիչ փուլի իրականացման միջոցով զարգացնել միջագային համագործակցությունը ԱՊՀ անդամ երկրների երիտասարդների միջև, խթանել երիտասարդների նորարարական մտածողությունը, երիտասարդներին ներգրավել ԱՊՀ մասնակից պետությունների սոցիալ-տնտեսական զարգացման խնդիրների լուծման գործընթացներում: 
          2. Ընթացիկ իրավիճակը և խնդիրները
Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշմամբ՝  ՀՀ կրթության, գիտության, մշակույթի և սպորտի նախարարությանը ՀՀ պետական բյուջեից տրամադրվող հատկացումների շրջանակում՝ ԱՊՀ մասնակից պետությունների երիտասարդության հարցերի խորհրդի նիստը կազմակերպելու և «100 գաղափար ԱՊՀ համար» միջազգային /եզրափակիչ/ փուլն իրականացնելու համար անհրաժեշտ ֆինանսական հատկացումներ նախատեսված չեն, ուստի անհրաժեշտություն է առաջացել «Հայաստանի Հանրապետության 2021 թվականի պետական բյուջեի մասին» ՀՀ օրենքում կատարել վերաբաշխում, որպես դրամաշնորհ տրամադրել 17137.2 հազար դրամ, որպես միջոցառման կատարող սահմանելով «Գևորգ Աղաբալյան» ԱՁ-ին, որից՝ 4800.0 հազար դրամը ՀՀ ԿԳՄՍ նախարարության «1115. Երիտասարդության ծրագրի» ծրագրի «11001 Երիտասարդական քաղաքականությանն ուղղված միջոցառումներ» միջոցառումից, 260.0 հազար դրամը՝ «11001 Երիտասարդական քաղաքականությանն ուղղված միջոցառումներ» միջոցառուման մեջ նախատեսված «Երիտասարդական աշխատողի վերապատրաստում» միջոցառման տնտեսումից, 4000.0 հազար դրամը՝ «1215. Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում» ծրագրի «12009. Հայաստանում «STARMUS» փառատոնի կազմակերպման և անցկացման մասնակցության վճար» և 8077.2 հազար դրամը՝ «11001 Երիտասարդական քաղաքականությանն ուղղված միջոցառումներ» միջոցառուման մեջ նախատեսված «ՀՀ-ում գործող երիտասարդական հասարակական կազմակերպություններին դրամաշնորհների տրամադրում» միջոցառումից:  
 
        3. Կարգավորման նպատակը և բնույթը
         Ելնելով վերագրյալից՝ առաջարկվում է կատարել վերաբաշխում «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում, և փոփոխություններ «Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման» մեջ՝ ՀՀ ԿԳՄՍ նախարարության «1115. Երիտասարդության ծրագրի» ծրագրի «11001. Երիտասարդական քաղաքականությանն ուղղված միջոցառումներ» միջոցառման և  «1215. Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում» ծրագրի «12009. Հայաստանում «STARMUS» փառատոնի կազմակերպման և անցկացման մասնակցության վճար» միջոցառման բյուջետային հատկացումներից՝ կատարելով վերաբաշխում, փոփոխություններ և լրացումներ` միջոցառումների պատշաճ կազմակերպումն ու անխափան իրականացումն ապահովելու համար:
         4. Նախագծի մշակման գործընթացում ներգրավված ինստիտուտները և անձինք
        Իրավական ակտի նախագիծը մշակել են Հայաստանի Հանրապետության կրթության, գիտության, մշակույթի և սպորտի նախարարության մասնագետները:
5. Իրավական ակտի կիրարկման դեպքում ակնկալվող արդյունքը
    ԱՊՀ մասնակից պետությունների երիտասարդության հարցերի խորհրդի նիստը կազմակերպելու և «100 գաղափար ԱՊՀ համար» միջազգային /եզրափակիչ/ փուլի իրականացումը հնարավորություն կընձեռի զարգացնել միջազգային համագործակցությունն ԱՊՀ անդամ երկրների երիտասարդների միջև, խթանել երիտասարդների նորարարական մտածողությունը, երիտասարդներին ներգրավել ԱՊՀ մասնակից պետությունների սոցիալ-տնտեսական զարգացման խնդիրների լուծման գործընթացներում:
           Որոշման ընդունման արդյունքում հատկացված ֆինանսավորումը կտրամադրվի անմիջականորեն՝ ապահովելով ԱՊՀ մասնակից պետությունների երիտասարդության հարցերի խորհրդի նիստը կազմակերպելու և «100 գաղափար ԱՊՀ համար» միջազգային /եզրափակիչ/ փուլի միջոցառումների հավուր պատշաճի իրականացումը: 
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
«Հայաստանի Հանրապետության 2021 թվականի պետական բյուջեի մասին» ՀՀ օրենքում վերաբաշխում «Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտություն.
Չի առաջանում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»
ՀՀ կառավարության որոշման նախագծի ընդունումը պայմանավորված է ՀՀ կառավարության 2021 թվականի օգոստոսի 18-ի N 1363-Ա որոշման հավելվածի 4.7 կետի /էջ 73/ կատարմամբ:
9. Այլ տեղեկություններ.
Չկան:

